
Azərbaycan Prezidenti İlham 
Əliyev Kəlbəcər və Laçın rayonla-
rına budəfəki səfəri zamanı “İstisu” 
doldurma zavodunun və “İstisu” 
İstirahət-Müalicə Kompleksinin 
təməllərini qoymaqla bizi illərdən 
bəri göynədən bu ağrıya da 
məlhəm qoydu. Həmin mərasimdə 
dövlət başçısına məlumat veril-
di ki, Kəlbəcərin İstisu kəndinin 
məşhur mineral suyu olan  “İstisu” 
bulağı ətrafında 1928-ci ildə 
eyniadlı sanatoriya yaradılıb. 34 
hektar ərazidə salınması nəzərdə 
tutulan yeni “İstisu” İstirahət-
Müalicə Kompleksi gündəlik 300 
nəfər qəbul etmək imkanına malik 
olacaq. Kompleksdə sağlamlıq-
bərpa mərkəzi ilə yanaşı, 10 
kottecin tikilməsi də planlaşdırılır. 
İşğal dövründə yararsız hala sa-
lınan sanatoriya yeni simada tam 
bərpa olunacaq və əvvəlki şöhrəti 
qaytarılacaq.

Prezident İlham Əliyev bildirdi 
ki, İstisu qəsəbəsinin inkişafı ilə 
bağlı artıq konkret addımlar atılır. 
İlk növbədə, yeni su zavodunun 
tikintisi nəzərdə tutulur: “Bu gün 
mən bu su zavodunun təməlini 
qoydum. Vaxtilə məşhur olan 
“İstisu” mineral suyu yenidən 
buraxılacaq, istehsal olunacaq, 
Azərbaycanda istehlak olunacaq 
və ixrac ediləcək. Eyni zaman-
da, arxada gördüyünüz “İstisu” 
sanatoriyasının dağıntılarıdır. 
Bu dağıntılar erməni faşizminin 
təzahürüdür. Onlar binalarımızı, 
məscidlərimizi, məktəblərimizi, 
şəhər və kəndlərimizi dağıdıblar. 
Bu sanatoriyanı da dağıdıblar. 
Amma bir müddətdən sonra 
burada yeni gözəl mehmanxana 
və müalicə mərkəzi yaradılacaq. 
Mən hesab edirəm ki, bu, çox va-
cibdir. Çünki “İstisu” sanatoriyası 
və İstisu suyu bu bölgənin rəmzi, 
Kəlbəcərin təbii sərvəti idi. Bu 
gün biz - bu torpaqların sahibləri 
vaxtilə əlimizdən alınmış bütün 
sərvətləri özümüzə qaytarmışıq”. 

Nəhayət, Kəlbəcərin “İstisu” 
sanatoriyasının tikintisinə baş-
lanması insanların sağlamlığında 
və regionun beynəlxalq turizm 
məkanına çevrilməsində mühüm 
rol oynayacaqdır. 1996-cı il aprelin 
1-də ümummilli lider Heydər Əliyev 

Prezident sarayında Kəlbəcərin 
Ermənistan silahlı qüvvələri 
tərəfindən işğalının 3-cü ildönümü 
ilə əlaqədar rayon sakinlərinin 
nümayəndələri ilə görüşərək giriş 
nitqində üzaqgörənliklə, müdrikliklə 
demişdir: “Kəlbəcər həm təbii 
sərvətlərlə zənginliyinə görə, 
həm iqliminin gözəlliyinə görə, 
həm də orada yaşayan insanların 
fədakarlığına görə respublikada 
həmişə çox hörmətə, ehtirama 
layiq olub. Kəlbəcər Azərbaycanın 
ayrılmaz bir parçasıdır, hissəsidir. 
Heç şübhəsiz, o gün gələcək ki, 
Kəlbəcər rayonu Ermənistanın 
silahlı qüvvələrinin işğalından azad 
olacaq və Kəlbəcərin vətəndaşları, 
sakinləri, bizim soydaşlarımız öz 
yerlərinə, yurdlarına qayıdacaqlar”. 

Ulu öndər Heydər Əliyevin 
üzaqgörən arzu və istəyi 24 
il 6 aydan sonra gerçəkləşdi. 
25 noyabr 2020-ci ildə Ali Baş 
Komandan, Azərbaycan Res-
publikasının Prezidenti İlham 
Əliyevin dəmir yumruğu, apardığı 
qətyyətli siyasətin nəticəsi olaraq 
27 ildən sonra Ermənistan silahlı 
birləşmələri və həmin ərazilərdə 
qeyri-qanuni məskunlaşmış 
ermənilər məcburi şəkildə 
Kəlbəcər rayonunu bir güllə 
də belə atılmadan tərk etdilər. 
Azərbaycanın Silahlı Qüvvələri 
rayona daxil olub, nəzarəti ələ 

aldılar. Amma çarəsiz qalıb 
məğlubiyyətlə barışa bilməyən 
erməni ordusu və əhalisi bölgədə 
Azərbaycana qarşı qisasçılıq 
fəaliyyətlərini yenə də acgözlük və 
həyasızlıqla davam etdirərək eko-
loji terror həyata keçirdilər, evlərlə 
yanaşı, meşələri yandırdılar, su 
elektrik stansiyalarını partlatdılar, 
müxtəlif ərazilərdə piyada və tank 
əleyhinə küllü miqdarda mina-
lar basdırdılar, yolları dağıtdılar. 
Həmin ərazilərdə iki jurnalistin və 
bir vətəndaşımızın minaya düşüb 
faciəli surətdə şəhid olmaları 

erməni quldurlarının amansızlığını 
bir daha dünyaya göstərdi.

Qədim Azərbaycan torpağı 
olan Kəlbəcər inzibati rayonu 8 
avqust 1930-cu ildə təşkil olun-
muşdur və Azərbaycan rayonları 
arasında ərazisinin böyüklüyünə 
görə birinci yerdə durur. Rayonda 
3 aprel  1993-cü ildə Ermənistan 
qəsbkarları tərəfindən işğal oluna-
na qədər, mərkəzi Kəlbəcər şəhəri 
olmaqla 1 qəsəbə, 147 yaşayış 
məntəqəsi olmuşdur. Rayon 
əhalisi ermənilər tərəfdən işğal 
olunandan sonra Azərbaycanın 
56 rayon və şəhərinin 707 yaşayış 
məntəqəsində 10 noyabr  2020-ci 
ilə qədər qaçqınlıq şəraitində 
yaşamışdır. İşğal zamanı 
Kəlbəcərdən 53,3 min nəfər adam 
qovulmuş, 50 dinc əhali öldürül-
müş, 20 nəfər isə əsir götürülmüş 
və itkin düşmüşdür.

Hazırda Kəlbəcər rayonunun 
ərazisi 3054 kvadratkilometr, 
əhalisinin sayı 77 min nəfərdir, 
o cümlədən şəhər əhalisl 11 min 
766 nəfər, kənd əhalisi 65 min 
237 nəfərdir. Rayon kiçik Qafqaz 
dağlarının mərkəzində, Tərtər ça-
yının hövzəsində yerləşib, qərbdə 
Ermənistan Respublikası, şimalda 
Daşkəsən, Göygöl, Goranboy, 
şimali-şərqdə Tərtər, şərqdə 
Ağdam, Xocalı, cənubda Laçın ra-
yonları ilə həmsərhəddir. Kəlbəcər 

rayonu təbii resurs potensialına 
görə Azərbaycanın ən zəngin 
rayonu hesab edilir.

Əhalinin sağlamlığının və onla-
rın istirahətinin təşkil edilməsi üçün 
bu rayona dünya şöhrəti qazandır-
mış 53 çıxımlı Bağırsaq, Yuxarı İsti-
su, Aşağı İstisu, Keşdək və s. kimi 
ümuni istismar ehtiyatları gündə 
3 min 93 kubmetr olan termal və 
mineral su yataqları mövcuddur. 
Keçmiş Sovetlər dövründə salınmış 
sanatoriya kompleksində keçmiş 
SSRİ-nin müxtəlif bölgələrindən 
mövsüm ərzində 50 min nəfərdən 

çox insan öz sağlamlıqlarını bərpa 
etdirmişdir. 

“İstisu” sanatoriya komplek-
sinin tikintisi 1925-ci ildən sonra 
Azərbaycan hökumətinin diqqət 
mərkəzində olmuşdur. Hələ 
1926-cı ildə Respublika Ali İqtisad 
Soveti İstisudakı su mənbələrində 
istirahət-müalicə tikintiləri aparıl-
ması barədə qərar qəbul etmişdir. 
Sonralar bu məsələ Azərbaycan 
KP MK-nın Birinci katibi Mircəfər 
 Bağırovun şəxsi diqqət mərkəzində 
olmuşdur. 1928-ci ildə isə ittifaq 
əhəmiyyətli olan bu komplek-
sin əhəmiyyətini nəzərə alaraq, 
“İstisu”sanatoriyasının tikilməsi, 
bura yolların çəkilməsi haqqında 
sovetlərin qurultayında məsələ qal-
dırılmış, M.Bağırovun məruzəsində 
buna xeyli yer ayırmışdır. 30-cu 
illərin sonlarında M.Bağırovun özü 
“İstisu”da olmuş, tikintinin gedişatı 
ilə maraqlanmışdır.

“İstisu”da keçən əsrin 80-cı 
illərində sutkada 3 min litr mi-
neral su doldurma zavodu tikilib 
istifadəyə verilmişdir. Ancaq o 
dövrdə çıxan suyun cəmi 10 
faizindən istifadə edilirdi. Çox 
əfsuslar olsun ki, 3 aprel 1993-cü 
ildə Kəlbəcər rayonu Ermənistan 
qəsbkarları tərəfindən işğal olu-
nandan sonra sanatoriya komplek-
si darmadağın edilmişdir. 1997-ci 
ildən ermənilər xarici investorların 

maliyyə yardımı ilə Kəlbəcərin 
termal sularını öz brendləri kimi 
 “Cermuk” adı ilə Avropa ölkələrinə, 
o cümlədən ABŞ-a yüksək 
qiymətə satmış, milyonlarla dollar 
valyuta qazanmışlar. 

“İstisu” kompleksi ilə rayon 
mərkəzi arasında məsafə 25 kilo-
metr olub, dəniz səviyyəsindən 2 
min 225 metr yüksəklikdə yerləşir. 
“İstisu”yun mineral bulaqları 
 1138-ci ildə güclü zəlzələ zama-
nı yerin qabarması, çatlaması 
nəticəsində əmələ gəlmişdir. “İsti-
su” mineral suları özlərinin əlverişli 
qaz və kimyəvi tərkibi, karbon 

qazı, hidrokarbonat-xlorid-sulfat-
natrium ionlarından tərkibinə, 
böyük ehtiyatlarına görə xüsusilə 
fərqlənir. 

“İstisu” dünya əhəmiyyətli 
müalicəvi mineral suyu bir çox 
xəstəliklərin dərmanıdır. Həzm 
sistemi, qaraciyər, öd kisəsi, 
həmçinin maddələr mübadiləsinin 
pozulmasından yaranan 
xəstəliklərin müalicəsində istifadə 
olunur. Sovetlər dövründə “İstisu” 
sanatoriyasında dəfələrlə istirahət 
edən və müalicə kursu keçən 
təbabət alimi Saday Zeynalov 
söyləyir ki, “İstisu”yun müalicəvi 
təsir qüvvəsi dünyada mövcud 
olan bir-çox müalicəvi suların təsir 
qüvvəsindən yüksəkdir. Qastritin, 
mədə yarasının, öd kisəsinin, qara 
ciyər iltihabı, oynaq xəstəliklərinin 
və s. müalicəsində Kəlbəcərin 
İstisuyu çox faydalıdır.

Kimyəvi tərkibinə görə “İstisu” 
dünyada ən mühüm əhəmiyyətə 
malikdir. Bir litr suda mineralla-
rın cəmi miqdarı 7 qrama çatır. 
“İstisu” sanatoriya kompleksi 
12 bulağın əsasında fəaliyyət 
göstərmişdir. Bu bulaqlardan 
biri 8-10 metrədək hündürlükdə 
fəvvarə vurur. Yüksək radioaktiv-
lik, böyük miqdarda karbon 2-ok-
sidin miqdari, 60o C temperaturda 
olması, müxtəlif elementlərin möv-
cudluğu və s. bu suların balonoloji 
təsirini artırır. Belə tərkibli suya yer 
üzündə nadir hallarda rast gəlinir. 

Məşhur kimyaçı alim 
E.E.Karstenskiy vaxtilə 
Kəlbəcərin ərazisindəki  termal 
və  mineral suları tədqiq etdikdən 

sonra “İstisu”yun müalicəvi 
əhəmiyyətinin “Karlovı Varı”dan 
daha yüksək olmasını qeyd 
etmiş və bu suların dünya 
üçün əhəmiyyətli su olduğunu 
göstərmişdir. Bu sularla insan-
ların həm xarici, həm də daxili 
xəstəliklərini müalicə etmək müm-
kündür. “Karlovı Varı” sularının 
müalicəsinin əsasını soyuq və isti 
bulaqlar (30 - 60o C) təşkil edir. 
Termal bulaqları kimyəvi tərkibi 
eynidir, fərqi yalnız xəstələrin 
həkim məsləhəti ilə suyu müxtəlif 
temperaturlarda qəbul etməsidir.

İnsan bədəninin 70 faizi, bey-

nin isə 80 faizi sudan ibarət olma-
sına görə, suyu içdiyimiz zaman 
bütün bədən təmizlənir. Həkimlərin 
əsas tövsiyələrinə görə içilən ter-
mal su mədəaltı vəzi, qaraciyər və 
s. kimi daxili orqanları təmizləyir, 
xolesterol və yağların konsentrasi-
yasını azaldır və hər şeydən əvvəl 
mexaniki olaraq orqanizmin bütün 

zərərli bakteriyalarını təmizləyir.
“İstisu” sanatoriya komplek-

sinin əhalinin sağlamlığının və 
istirahətinin təşkilində əhəmiyyətini 
nəzərə alaraq Kəlbəcər rayo-
nunda ilkin olaraq “İstisu” komp-
leksinin yenidən bərpa edilməsi 
Azərbaycan Respublikası ücün 
ən önəmli məsələlərdən biri kimi 
həyata keçirilməlidir. Burada 
“İstisu”yun suyunun yenidən qab-
laşdırılaraq respublikanın bütün 
bölgələrinə və xarici ölkələrə ixrac 
etməklə Azərbaycan hər il milyon-

larla valyuta əldə edəcəkdir.
Azərbaycan dünyanin 10-na 

qədər ölkəsindən, o cümlədən ən 
çox Rusiya, Gürcüstan, Macarstan 
və s. ölkələrdən 2019-cu ildə 39 
min 314,1 min ABŞ dollarlına 4 
min 998,5 min dekalitr (1 dkl =   
10 litr) qazlı və mineral su almış-
dır.

Ancaq onu qeyd etmək istərdik 
ki, çox böyük potensiala malik 
olan “İstisu” mineral bulaqları hər il 
3 milyard 963 min litr su çıxır. Vax-
tı ilə sudoldurma sexləri ildə bu-
nun cəmi 22 min litrindən istifadə 
edirdi. Yerdə qalan 3 milyard 941 

milyon litrdən artıq su çaylara axıb 
gedir. Əziz oxucu Siz özünüz he-
sablayın və görün ki, Azərbaycan 
hər il xarici ölkələrdən hər bir litr 
suyu 1,5 AZN-ə alırsa, onda hər il 
istifadə edə bilmədiyimiz “İstisu”-
ya görə 5-6 milyard vəsait itiririk. 

Onu da qeyd edək ki. 

“İstisu”yun Tərər çayı ilə axan 
hissəsi çay boyu yerləşən ra-
yonların əkin sahələrini şoran-
laşdırır və gələcəkdə bunun da 
 qarşısını almaq üçün tədbirlər 
görülməlidir. Həm də hədər yerə 
axıdılan “İstisu”dan ayrılan duz-
lardan xammal mənbəyi kimi xalq 
təsərrüfatının müxtəlif sahələrində 
istifadə etmək olar.

Neron BABAXANOV, 
İsmayıl ƏLİYEV, 

Bakı Dövlət Universitetinin 
professorları

Kəlbəcər rayonundakı “İstisu” mineral qaynaq-
ları müalicəvi əhəmiyyətinə görə bütün dünyada 
məşhurdur. SSRİ dönəmində burada ittifaq miqyaslı 
“İstusu” kurort-sanatoriya kompleksi yaradılmış, 
“İstusu” doldurma müəssisəsi fəaliyyət göstərmişdi. 
Erməni vandalları 27 illik işğal dövründə eyni adlı 
abad qəsəbə ilə yanaşı, hər iki obyekti də talan 
edib dağıtmışlar. Bütün bunlar xalqımızı 3 onillik 
müddətində bu nadir şəfa qaynağından uzaq salmış, 
törədilmiş vəhşiliklər illər boyu hamımızın qəlb ağrısı-
na çevrilmişdir.

İkinci Qarabağ müharibəsindən 
sonra da məqsədini gizlətməyən 
erməni revanşizmi ərazi iddialarından 
əl çəkməyib, sərhədlərin delimitasiya 
və demarkasiya prosesinin başlanılma-
sını müxtəlif bəhanələrlə əngəlləyib. 
Bu separatizm meyilləri son Brüssel 
görüşündən sonra daha da  canlanıb. 

Ermənistan hakimiyyətinin sülh 
sazişini imzalamağa maraqlı olmama-
sını təsdiqləyən digər məqamlardan 
biri də “status” məsələsini son vaxtlar 
daha tez-tez gündəmə gətirməsidir. Bu, 
baş nazir Nikol Paşinyanın Almaniyanın 
Ermənistandakı səfiri Viktor Rixterlə 
bir neçə gün bundan əvvəl keçirdiyi 
görüşündə səsləndirdiyi fikirlərdən də 
aydın görünür. 

“Dağlıq Qarabağın statusu məsələsi 
hələ də həll olunmamış qalır və bu 
problem ATƏT-in Minsk Qrupunun 
həmsədrliyinin beynəlxalq səviyyədə 
tanınmış formatı çərçivəsində həll 
edilməlidir”, – Paşinyan deyib.

Xatırladaq ki, Azərbaycan Prezidenti 
İlham Əliyev hələ bu ilin yanvarında 
yerli telekanallara müsahibəsində 
Bakının Minsk Qrupunun Qarabağ 
məsələsi ilə məşğul olmaq cəhdlərinə 
imkan verilməyəcəyini açıq şəkildə 
söyləyib. IX Qlobal Bakı Forumunda da 
ölkə Prezidenti bu məsələdə qətiyyətli 
mövqe bildirib. Amma istər Paşin-
yan hakimiyyəti, istərsə də onun bəzi 

xarici dəstəkçiləri tərəfindən işğalçı 
dövlətin baş nazirinin Almaniyanın 
Ermənistandakı səfiri Viktor Rixterlə 
söhbətində ifadə etdiyi “status” “dərdi” 
indiyədək daim  təkrarlanıb. 

Prezident İlham Əliyev iyunun 
 30-da Qoşulmama Hərəkatı Parlament 
Şəbəkəsinin Bakı konfransında çıxı-
şında bu məsələyə bir daha münasibət 
bildirib. “Artıq Azərbaycan işğala son 
qoyub, Azərbaycan öz ərazi bütövlü-
yünü hərbi və siyasi yolla təmin edib. 
Belə olduğu halda artıq Minsk qrupuna 
ehtiyac yoxdur, biz Minsk qrupu ilə 
vidalaşmışıq, onlarla sağollaşmışıq. 
Lakin təəssüflər olsun ki, Ermənistan 
tərəfi və digərləri bu qrupu canlan-
dırmaq istəyirlər. Bildirmək istəyirəm 
ki, bu, qeyri-mümkündür. Artıq o qrup 
ölüdür, cansızdır. Biz işğaldan xeyli 
əziyyət çəkmişik və bunu açıq-aydın 
şəkildə bildiririk. Düşünürəm ki, ATƏT-in 
Minsk qrupu ilə bağlı hər hansı spekul-
yasiya nəinki qeyri-məhsuldardır, eyni 
zamanda dağıdıcıdır, regionda sülhün 
bərqərar olması üçün dağıdıcı təsirə 
malikdir”, - deyə dövlətimizin başçısı  
vurğulayıb.

Beləliklə, Paşinyan və onun hava-
darları anlamalıdırlar ki, 30 illik işğal 
dövründə vasitəçilik missiyasının 
mahiyyətini dərk etməyən, ikili standart-
lara əsaslanan siyasəti ilə münaqişənin 
həllinin uzanmasına yardımçı olan 

ATƏT-in Minsk qrupunun fəaliyyəti 
Azərbaycanın Vətən müharibəsində 
qazandığı  ədalətli qələbə ilə artıq 
başa çatıb, ölkəmiz özü ədaləti bərpa 
edib, BMT qətnamələrini təkbaşına 
gerçəkləşdirib, işğalçıya yerini göstərib.

Onu da deyək ki, Rusiyanın xarici 
işlər naziri Sergey Lavrov iyunun 22-də 
Bakıda azərbaycanlı həmkarı Ceyhun 
Bayramovla birgə mətbuat konfran-
sında da  bildirib ki, keçirilən danışıq-
larda prinsipcə, ATƏT-in Minsk qrupu 
müzakirə edilməyib. Çünki Minsk Qrupu 
öz fəaliyyətini dayandırıb. Sergey 
Lavrov Minsk qrupunun fəaliyyətinin  
ABŞ və Fransanın təşəbbüsü ilə 
dayandırıldığını qeyd edib: “Lakin biz 
postmünaqişə nizamlanması prose-
sinin, əlbəttə ki, müzakirəsini apar-
dıq. Bu yeni prosesin bazası Rusiya, 
Azərbaycan və Ermənistan liderlərinin 
üç üçtərəfli bəyanatıdır”. 

Rusiyanın xarici işlər naziri daha 
sonra 2020-ci ilin sentyabr-oktyabr 
aylarından sonra münaqişənin ni-
zamlanması ilə bağlı həmin dövrə 
qədər işlənib hazırlanan sənədlərin 
artıq, necə deyərlər, arxada qaldığını, 
bunun isə obyektiv reallıq olduğunu 
bildirib. Sergey Lavrov, eyni zamanda, 
Azərbaycan, Rusiya və Ermənistan 
liderləri tərəfindən imzalanan birgə 
bəyanatın hamı tərəfindən yerdə qalan 
məsələlərin həlli istiqamətində hərəkət   

üçün əsas kimi tanındığını da fikirlərinə 
əlavə edib. 

Rusiyalı nazir sonda deyib: “Başa 
düşdüyüm kimi, bu reallığı bizim avro-
palı qonşularımız da qəbul edir, hansı 
ki, Avropa İttifaqının səylərini yerdə 
qalan tapşırıqların həllinə daxil etməyə 
çalışır. Lakin onların hamısı qəbul edir 
ki, bu tapşırıqlar mənim xatırlatdığım üç 
üçtərəfli sənəddə qeyd olunub, hansı ki, 
həmin sənədlər heç bir şəkildə Minsk 
qrupunun fəaliyyəti ilə, yekun məqsəd 
istisna olmaqla, həmin qrupun indiyə 
kimi gördüyü işlərlə bağlı deyil. Ye-
kun məqsəd isə Qarabağı əhatə edən 
rayonların azad olunması və Qaraba-
ğın və onun əhalisinin həyat fəaliyyəti 
məsələlərini həll etmək idi”.

Bir sözlə, uzun bir fəaliyyət 
dövründə işğalçını adı ilə çağırmaq 
istəməyən, amma münaqişənin həllinə 
vasitəçilikdən danışan quruma ha-
zırkı dövrdə - işğaldan azad edilmiş 
ərazilərdə bərpa və quruculuq işlərinin 
geniş vüsət aldığı mərhələdə ehtiyac 
yoxdur. İndiyədək keçirilən görüşlərin 
bəyanatları da bu reallığın nümayişidir.

Bu bəyanatların əsasını 
isə Ermənistan–Azərbaycan 
münasibətlərinin normallaşdırılması, 
Zəngəzur dəhlizinin açılması, itkin 
düşmüş şəxslərin taleyinin müəyyən 
edilməsi, minaların təmizlənməsində 
Azərbaycana yardım və etimad quru-

culuğu kimi məsələlər təşkil 
edir. Qeyd edilən məqamlar 
ətrafında müzakirələr 
postmünaqişə dövrünün 
reallıqlarının həm Ermənistan, 
həm də  dünya gücləri 
tərəfindən qəbul olunduğu-
nu və davamlı sülhün təmin 
edilməsi prosesinə dəstək 
göstərməyə hazır  olduqlarını 
təsdiqləyir.

Hazırda hadisələrin gedi-
şatı da onu deməyə əsas verir 
ki, Brüsseldə təsbit olunmuş 
uğurlu sülh gündəliyi davam 
edir. Bu gündəliyin əsasını 
yuxarıda sadalanan məqamlar, 
o cümlədən Ermənistan-
Azərbaycan münasibətlərinin 
normallaşdırılması, Zəngəzur 
dəhlizinin açılması kimi 
məsələlər özündə ehtiva edir.

Nəhayət, Ermənistan 
hakimiyyəti başını “status”la qarışdır-
maqdansa, bu gün ölkəsinin üzləşdiyi 
böhranla maraqlanmalı, sosial-iq-
tisadi burulğandan çıxmaq barədə 
düşünməlidir. 

Yeri gəlmişkən, bu ilin ilk yarısı-
nın nəticələrinə görə, Ermənistanda 
makroiqtisadi, eyni zamanda,  sosi-
al göstəricilərdə kəskin enişlər var. 
Ermənistanın rəsmi statistikasına görə, 
hazırda ölkədə hər 5 nəfərdən biri 
yoxsulluq həddində yaşayır. Beynəlxalq 
qurumların hesabatlarına əsasən, bu 
göstərici hər 3 nəfərdən birinə aiddir. 
Ölkənin rəsmi statistikasında hər 5 
nəfərdən biri işsizdir. Beynəlxalq he-
sabatlarda bu rəqəm 25 faizə yaxın-
dır. Praktik olaraq, Ermənistanın həm 
rəsmi statistikası, həm də beynəlxalq 
hesabatlar ölkənin sosial və iqtisadi 
vəziyyətinin çox acınacaqlı olduğunu 
göstərir.

Ermənistanda ABŞ dollarının kur-
sunun faktiki dəyişmə dinamikası dizel 
yanacağının qiymətində də öz əksini 
tapıb. Bildirilir ki, bu ilin yanvar-may ay-
larında 1 litr dizel yanacağında idxalın 
faktura qiyməti 52-57 faizə yüksəlib. 
Həmin dövrdə dolların məzənnəsi 4-6 
faizə düşüb, məhsulun səhm qiyməti 
isə 32,4 faiz artaraq 500 dramdan 662 
drama (1 ABŞ dolları 420 drama satılır) 
yüksəlib. Beləliklə, ölkə bazarında dize-

lin qiymətinin 72-76 faizə qədər artaca-
ğı proqnozlaşdırılıb. 

Ermənistanda özəl  investisiyaların 
tərkibi və strukturu da acınacaqlı 
vəziyyətdədir. Xüsusilə 2021-ci ildə 
yatırılan xarici investisiyaların böyük 
hissəsi metal filizinin hasilatına və enerji 
sisteminin payına düşür. 

Birbaşa xarici investisiyaların 
təqribən 70 faizi hazırda iqtisadiyya-
tı ciddi problemlərlə üzləşən Rusiya 
Federasiyasından gəlib. Odur ki, bu 
ilin sonunadək  Rusiya şirkətlərinin 
Ermənistan iqtisadiyyatına fəal şəkildə 
sərmayə qoymağa davam edəcəyi eh-
timalı azalıb. Bundan başqa, bu il mart 
ayının əvvəlindən başlanan dramın 
devalvasiya prosesində də acınacaqlı 
vəziyyət yaranıb.  Xatırladaq ki, mart 
ayında valyutadəyişmə məntəqələrində 
bir dollar 445-450 dram təşkil edirdisə, 
hazırda həmin göstərici 520-yə 
yüksəlib.

Hazırda əhali qrupu arasında 
istehlak olunan təbii qazın və elektrik 
enerjisinin dəyərinin ödənilməsində 
ciddi problemlər yaşanır. Son hesab-
lamalara görə, əhalinin 90 faizi qaz və 
elektrik enerjisinin dəyərini ödəyə bilmir 
və borc milyon dollarla ölçülür. Hökumət 
dramın möhkəmlənməsi üçün imkan-
ların mövcud olmadığını da bildirir. 
Çünki ölkədə valyuta ehtiyatları çox 
azdır. Xaricdən, xüsusən də Rusiyadan 
köçürülən pulların miqdarının azalması 
isə daha böyük iqtisadi problemlərə yol 
açır. Bütün bunlar isə Ermənistanı qar-
şıdakı günlərdə daha böyük problemin 
gözləməsi deməkdir.

Polşa İqtisadiyyat İnstitutunun 
dərc etdiyi hesabatdada bildirilir ki, 
Ukrayna hadisələri bütün dünyada 
ərzaq təhlükəsizliyini və aşağı gəlirli 
ölkələrdə aclığı təhdid edir. Müxtəlif 
amilləri nəzərə alan institutun yarat-
dığı reytinqə əsasən, Benin ən böyük 
çətinliklərlə üzləşə bilər. Ondan sonra 
Şimali Koreya, Sudan, Nikaraqua və 
Konqo Demokratik Respublikası gəlir. 
Həmçinin, hesabatda Ermənistan, Misir, 
Livan, Gürcüstan və Ruandanın da 
təhdid altında olduğu bildirilir.

V.BAYRAMOV, 
“Xalq qəzeti”

“İstisu”yun şəfalı mineral qaynaqları 
yenidən xalqımıza xidmət edəcək

Ermənistan separatizm meyillərinə 
niyə son qoymaq istəmir?
Azərbaycan İkinci Qarabağ müharibəsindən ötən müddətdə sülh sa-

zişinin bağlanılması istiqamətində atdığı addımlar zamanı bir sıra 
maneələrlə üzləşib. İstər İrəvanda, istərsə də Qarabağda revanşist 

qüvvələr tərəfindən Vətən savaşı başa çatandan buvaxtadək işğalçı  ölkədə 
ixtişaşlar törətmək, əhali arasında çaşqınlıq yaratmaq və Ermənistan-
Azərbaycan sərhəd xəttində silahlı münaqişə gerçəkləşdirməklə bağlı say-
sız cəhdlər göstərilib. Şübhəsiz ki, əsas məqsəd iki dövlət arasında illərlə 
davam edən düşmənçiliyi daha da dərinləşdirmək, sülh sazişinin imza-
lanması yönündə fəaliyyəti məhdudlaşdırmaq, həmçinin məlum üçtərəfli 
Bəyanatın müddəalarının icrasının qarşısını almaq olub

